
R  E P U  B  L  I  K  A    E    S  H  Q  I  P  Ë  R  I  S  Ë  
    KËSHILLI BASHKIAK TIRANË
V E N D I M 

Nr. 119, datë 27.09.2018

PËR DHËNIEN E PËLQIMIT PËR VENDOSJEN E SKULPTURËS SË PAPA GJON PALI II-TË, NË RRETHRROTULLIMIN E “RRUGËS PAPA GJON PALI I II-TË”, PRANË STADIUMIT “QEMAL STAFA”
Në mbështetje të nenit 8, pika 2, nenit 9, pika 1, nënpika 1.2, shkronja “c”, nenit 23, pika 9, nenit 25, pika 1, nenit 54, shkronja “m”, nenit 55, pikat 2 dhe 6 dhe nenit 64, shkronja “c” të ligjit nr. 139/2015, datë 17.12.2015 “Për vetëqeverisjen vendore”; vendimit nr. 143, datë 18.01.2012 të Këshillit Ministrave “Për miratimin e listës paraprake (pjesa e parë + pjesa e dytë) të pronave të paluajtshme publike, shtetërore, që transferohen në pronësi ose në përdorim të Bashkisë Tiranë, të Qarkut të Tiranës”; vendimit nr. 132, datë 21.12.2017 të Këshillit Bashkiak “Për miratimin e programit buxhetor afatmesëm 2018-2020 dhe detajimin e buxhetit të Bashkisë Tiranë për vitin 2018” (i ndryshuar) me propozimin e Kryetarit të Bashkisë, Këshilli Bashkiak, 

V E N D O S I:
1. Dhënien e pëlqimit për vendosjen e skulpturës së Papa Gjon Pali II-të, në rrethrrotullimin e “Rrugës Papa Gjon Pali i II-të”, pranë stadiumit “Qemal Stafa”, në pasurinë nr. 7/3, z.k. 8160, Shesh me pronësi “shtet” dhe pasuria nr. 7/4, z.k. 8160, Rrugë me pronësi “shtet” (sipas genplanit bashkëlidhur këtij vendimi).
2. Vendosja e skulpturës në vendin e përcaktuar sipas këtij vendimi, shoqërohet me gjithë dokumentacionin urbanistik të kërkuar.

3.  Ngarkohet Drejtoria e Përgjithshme e Promovimit të Qytetit, Drejtoria e Përgjithshme e Planifikimit dhe Zhvillimit të Territorit dhe Drejtoria e Përgjithshme e Punëve Publike për zbatimin e këtij vendimi.

4. Ky vendim hyn në fuqi sipas përcaktimeve të pikës 6 të nenit 55 të ligjit nr. 139/2015 “Për vetëqeverisjen vendore” dhe konfirmimit ligjor nga Institucioni i Prefektit të Qarkut Tiranë.

